
Uprava policije

Uprava policije MUP TK-a - realizovane planske aktivnosti, dva lica
lišena slobode i predata tužilaštvu

 03.11.2025 

Policijski službenici Uprave policije Ministarstva unutrašnjih poslova Tuzlanskog kantona su dana 31.10.2025. godine na području
Tuzlanskog kantona, poduzimajući planske aktivnosti na suzbijanju i sprečavanju zloupotrebe opojnih droga i drugih krivičnih dijela i
prekršaja, kontrolisali i legitimisali ukupno 332 lica, izvršili kontrolu 200 vozila, 10 pretresanja lica i 2 pretresanja po naredbama
nadležnih sudova (objekata, vozila i lica), te 4 ograničenja slobode kretanja na određenom području (racije).

Prilikom pretresanja, pronađena je i privremeno oduzeta određena količina materija koje asociraju na opojnu drogu:  9 (devet) pvc.
pakovanja sa sadržajem bijele materije koja svojim izgledom asocira na opojnu drogu i 10 (deset) pvc. pakovanja sa sadržajem biljne
materije koja svojim izgledom asocira na opojnu drogu), 3 digitalne vage, ručno motane cigarete sa biljnom materijom koja asocira na
opojnu drogu, tablete, mobiteli i drugi predmeti koji se dovode u vezu sa počinjenjem krivičnih djela iz oblasti zloupotrebe opojnih droga.

Licima kod kojih su prilikom radnji pretresanja pronađeni navedeni predmeti, (a vještačenjem je utvrđeno da se radi o opojnim drogama
"Kanabis" i "Amfetamin"), i to A.A. (1987) iz Lukavca i S.M. (1979) iz Gračanice je po nalogu postupajućih tužilaca oduzeta sloboda, te
su isti uz Izvještaje o počinjenom krivičnom djelu sa dokazima, zbog postojanja osnova sumnje da su počinili krivična djela iz člana 238
stav 1. Krivičnog zakona F BiH - Neovlaštena proizvodnja i stavljanje u promet opojnih droga, u skladu sa odredbama Zakona o
krivičnom postupku F BiH predati u nadležnost Kantonalnog tužilaštva Tuzlanskog kantona.

Takođe, prilikom provođenja ovih radnji, pored navedenih predmeta, pronađeni su i privremeno oduzeti: 1 puška, 1 pištolj, municija,
notesi, 2 vozačke dozvole, 1 putničko motorno vozilo, 1 registarske  tablice i drugi predmeti, a u vezi evidentiranih prekršaja izdato je 39
prekršajnih naloga. 

Policijski službenici nastavljaju daljnji rad na dokumentovanju predmeta, nakon čega će Kantonalnom tužilaštvu Tuzlanskog kantona biti
podneseni odgovarajući izvještaji.

 

 

NAJNOVIJE VIJESTI

Uprava policije - obavijest
za vozače

Uprava policije MUP TK-a
- zbog krivolova izvršeno
pretresanje na području…

PU Gračanica – jednom
licu oduzeta sloboda,
rasvijetljeni imovinski…

Liste kandidata u činu
"policajac" i činu "mlađi
inspektor" koji su ostvari…

Uprava policije MUP TK-a
- radionica o primjeni
novog Zakona o zaštiti o…

Javni poziv za prodaju
putničkih motornih vozila
koja su po pravosnažni…

Uprava policije MUP TK-a
- Nastavak aktivnosti na
suzbijanju kriminala u…

Obavijest – Izmjena
režima saobraćaja u
nedjelju 26.10.2025.…

U pretresima na više
lokacija oduzeta opojna
droga, jedno lice lišeno…

Provedena akcija "Lijevak"
- kontrolisano 439 vozila,
oduzeta 71 vozačka…

